Tilbakeblikk – Trivselskveld på Finntunet 2010 – 2020 og Trivselskveld 2020

Som de alle veit vart det ikkje skrive referat frå Trivselskvelden på Finntunet. Orsaken var at sekretæren vart så riven med at ho gøymte heilt ho skulle skrive referat. Men kvelden er rekonstruert i samarbeid med Frøydis Schjølberg. Og aldri så gale at det ikkje er godt for noko. Då vi skulle gå i gang med rekonstruksjonen, ba Frøydis meg om å ta protokollen med for å sjå kor lenge Vågå Bygdekvinnelag hadde vore arrangør. Første Trivselskveld og medlemsmøte for Vågå Bygdekvinnelag på Finntunet vart arrangert i 2010 i januar. Då var Aslaug Valde leiar, Inger Gundersen nestleiar, Reidunn Snerle sekretær, Brit Akerhaug kasserar, Kari Nestande studieleiar,  Tora Hølmo, Elsa Steine og Kari-Anne Eide varamedlemar i styret. Sidan den gongen har arrangementet vore årvisst. Det vil seie at i 2020 var det 10 år sidan første gongen tiltaket vart sett i gang. Med andre ord –  i 2020 hadde vi jubileum.

Frøydis seier at programmet/innhaldet for Trivselskvelden har vore likt frå år til år. Men etter kvart har fleire bustader vorte inkludert. Dei siste åra har også bebuarar frå Moavegen og Eksismoen vorte inviterte. Invitasjonen har også gått ut til nokre som bur i eigen bustad. Dette betyr at det kan bli ei høveleg stor forsamling. 

Det faktum at Vågå Bygdekvinnelag har avvikla dette arrangementet i 10 år, betyr nok at konseptet er slitesterkt og at det vert sett pris på av bebuaranen, personalet og bygdekvinnene. 

Frøydis har dei siste åra vore koordinator for arrangementet. Det er ein heil del som skal samordnas. Her er oversikten:

1. Avtale med Finntunet om dato for Trivselskvelden og om kven som er kontaktansvarleg for Finntunet på kvelden 

2. Bestille musikar(ar) og avtale honorar

3. Avklare kven som er vertinner.  I og med at det no er mange som kjem, bør ein kanskje sjå på om fleire enn 2 bør involverast når det gjeld matlaging

4. Henge opp plakatar om Trivselskveld på Finntunet, Moavegen og Eksismoen

5. Be kasserar om å ta med honorar til spelemenn og (2)loddbøker. Alle bebuarane får eit lodd gratis og dette utløyser ein gevinst.  Ei blokk seljas som vanlege lodd til personalet og medlemane av VBK 

6. Be medlemane i VBK om å ta med gevinstar.  Det må vere mange nok slik at alle bebuarane vinn ein gevinst. Det er også viktig at fleire gevinstar passar både for menn og kvinner. Det kan vere litt usikkert korleis kjønnsfordelinga er

7. Avklare kven som skal ønske velkomen og kven som skal takke for at arrangementet til slutt. Det har vore vanleg at ei frå leiinga av Finntunet og ein av bebuarane har hatt ei rolle her. 

8. PROGRAM 

- Ønske velkomen (gjerne ved ein tilsett ved Finntunet)

- Møteleiar frå VBK seier noko om kveldens program og tek regi over kvelden  

- Musikk og bevegelse for alle som kan og vil

- Mat og kaffe 

- Ulike former for dans – mellom anna ringdans og Kostervalsen

- Utlodning

- Takk for kvelden

- Medlemsmøte VBK

Trivselskveld 15. januar 2020

Frøydis Schjølberg leia programmet med stødig hand.  Reidunn Snerle og Kari Nestande var vertinner.

15 bebuarar møtte og saman med personalet og medlemar frå Vågå Bygdekvinnelag var vi  i underkant av 30 personar.

Mariann Bakke takka for at Vågå Bygdekvinnelag hadde hatt arrangementet. 

Etter at programmet var ferdig, rydda vi lokalet og samla oss til møte der leiar Lene orienterte om kva vi hadde på programmet ut over våren. Dette var før koronaviruset dundra inn over oss...

Referent: Venke Vik

